
Kata
Pengantar

Pengerusi Lembaga
Kebajikan Haiwan

Assalamualaikum dan Salam Sejahtera,

Laporan Tahunan Lembaga Kebajikan Haiwan merupakan satu dokumen penting yang
merekodkan semua pencapaian dan aktiviti-aktiviti berkenaan kebajikan haiwan yang berjaya
dijalankan oleh semua kementerian/ agensi dan institusi pengajian tinggi yang menganggotai
Lembaga Kebajikan Haiwan. Alhamdulillah, tahun 2022 merupakan tahun pertama laporan ini
diterbitkan dan diharap ianya akan diteruskan untuk tahun-tahun berikutnya. 

Dikesempatan ini, saya ingin merakamkan ucapan tahniah dan setinggi-tinggi penghargaan kepada
semua pihak yang bersama-sama dalam menguatkuasakan Akta Kebajikan Haiwan 2015 dan
mempromosikan kebajikan haiwan di negara ini melalui aktiviti-aktiviti yang telah,  sedang dan
akan dijalankan. Akhir kata, saya berharap agar semua pihak dapat bersama-sama dalam
menjadikan Malaysia sebagai sebuah negara maju yang mempunyai masyarakat penyayang dan
ihsan kepada haiwan. 

1

Penerapan nilai-nilai kebajikan haiwan di dalam masyarakat adalah penting bagi menjamin
kesejahteraan manusia dan haiwan serta kelestarian alam sekitar. Justeru, pelbagai program
dirangka dan dijalankan bagi memastikan amalan kebajikan haiwan dipraktikkan di dalam setiap
aktiviti yang melibatkan haiwan di negara ini. 

DR. AKMA BINTI NGAH HAMID

Pengerusi Lembaga Kebajikan Haiwan

Senarai anggota, Anggota silih ganti dan  Ex-Officio
LKH Tahun 2022

Keanggotaan
Lembaga
Kebajikan Haiwan

Lembaga Kebajikan Haiwan ditubuhkan di bawah seksyen 3,   Akta Kebajikan
Haiwan 2015. Antara fungsi lembaga adalah memantau kerja persatuan atau badan
yang ditubuhkan dan kerja-kerja perlindungan haiwan bagi mengelakkan haiwan
daripada dianiaya dan menderita. Lembaga juga bertanggungjawab untuk
memberikan pendidikan serta promosi berkaitan kebajikan haiwan.  Lembaga
adalah pihak yang bertanggungjawab untuk menasihati Menteri berkaitan perkara-
perkara yang bersabit dengan kebajikan haiwan serta dipertanggungjawabkan
untuk mentadbir dan menguatkuasakan Akta Kebajikan Haiwan 2015.

PENGERUSI
YBrs. Dr. Akma binti Ngah Hamid
Ketua Pengarah Perkhidmatan Veterinar

SETIAUSAHA
YBrs. Dr. Marzuna binti Md Yunus

Anggota Tetap
YBhg. Dato’ Noor-Ihsan bin Haji Che Mat
Ketua Pengarah Jabatan Kerajaan Tempatan

Anggota Tetap
YBrs. En Ahmad Tarmidzi bin Ramly
Ketua Pengarah Jabatan Perikanan Malaysia

Anggota Tetap
YH. Dato’ Abdul Kadir bin Abu Hashim
Ketua Pengarah PERHILITAN

ANGGOTA TETAP & SILIH GANTI 

Anggota Tetap
YBrs. En. Mazlan bin Othman
Kementerian Pertanian dan Industri
Makanan

Anggota Silih Ganti
YBrs. Prof. Dr. Goh Yong Meng

Universiti Putra Malaysia

Anggota Tetap
YBhg. Prof. Dr. Abdul Rahman bin Omar
Dekan Fakulti Perubatan Veterinar, UPM

Anggota Tetap
YBrs. Haji Azman bin Haji Adnan
Kementerian Pendidikan Malaysia

Anggota Silih Ganti
YBrs. Dr. Latip bin Muhamad 

Kementerian Pendidikan Malaysia

Anggota Silih Ganti
YBrs. Dr. Rohani binti Jahis

Kementerian Kesihatan Malaysia

Ex-Officio
YBrs. Dr. Hjh. Normah Yusop
Jabatan Perkhidmatan Veterinar Sabah

Anggota Tetap
YBhg. Datuk Dr. Norhayati binti Rusli
Kementerian Kesihatan Malaysia

EX-OFFICIO

Ex-Officio
YBrs. Dr Adrian Susin Ambud
Jabatan Perkhidmatan Veterinar Sarawak



Visi, Misi & 
Perancangan

Amalan kebajikan haiwan dipraktikkan di dalam pengurusan haiwan bagi mematuhi
piawaian yang ditetapkan mengikut perundangan serta selari dengan piawaian
antarabangsa.

Malaysia menjadi sebuah negara maju yang mempunyai masyarakat penyayang
dengan mengamalkan piawaian kebajikan haiwan dan ihsan kepada haiwan

Visi 

Misi

6

Kebajikan Haiwan di Malaysia 

Pelan Strategik Kebajikan Haiwan 2021-2030 menyediakan kerangka kerja  bagi
pelan pembangunan kebajikan haiwan di Malaysia untuk tahun 2021-2030. Pelan
ini menggariskan tiga strategi utama yang perlu dilaksanakan bagi memastikan
pemunyaan bertanggungjawab haiwan dan penerapan kebajikan haiwan dapat
dipertingkat secara berterusan di Malaysia. Strategi-strategi tersebut ialah, untuk
memperkukuhkan penguatkuasaan Akta Kebajikan Haiwan 2015 serta undang-
undang berkaitan, mewujudkan kerjasama dengan pelbagai pihak bagi
pembangunan kebajikan haiwan dan menjadikan Malaysia sebagai peneraju
penyelidikan kebajikan haiwan di rantau ini.

Perancangan



Pelancaran Pelan Strategik Kebajikan Haiwan 2021-2030 pada 2 April 2022 adalah
penting kerana ia merupakan satu dokumen yang menggariskan hala tuju dan
aktiviti kebajikan haiwan di Malaysia. Aktiviti penguatkuasaan akta dijalankan
pada awal tahun 2022 dengan penguatkuasaan pelesenan (fasa 1) untuk 4 aktiviti
yang ditetapkan di bawah Akta Kebajikan Haiwan 2015 dan penerbitan buku Kod
Amalan Kebajikan Haiwan untuk ikan ternakan. Latihan dan peningkatan
kompetensi kakitangan dijalankan untuk memastikan pengendalian haiwan sama
ada untuk ternakan, haiwan terbiar, haiwan akuatik dan haiwan liar adalah
berdasarkan kepada pematuhan kebajikan haiwan. Kempen bagi meningkatkan
kesedaran kebajikan haiwan turut diadakan kepada orang awam oleh pelbagai
kementerian dan agensi yang terlibat. 

Ringkasan Eksekutif 

2
0
2
2

7

Pendidikan formal kebajikan haiwan juga dibangunkan bagi menerapkan nilai kasih
sayang kepada haiwan terutamanya kepada pelajar prasekolah. Pihak swasta dan
pertubuhan bukan kerajaan turut dilibatkan dalam perbincangan yang melibatkan
isu-isu kebajikan haiwan di dalam dan luar negara, promosi kebajikan haiwan dan
pemberian sumbangan dari segi kepakaran teknikal, tenaga kerja dan makanan
haiwan terutamanya kepada pihak yang terkesan akibat banjir. Kajian mengenai
beberapa aspek kebajikan haiwan terutamanya dari segi pengetahuan, sikap dan
amalan kebajikan haiwan di negara ini turut dijalankan. Berdasarkan kepada
laporan-laporan aktiviti yang dijalankan, adalah jelas bahawa halatuju dan aktiviti
berkenaan kebajikan haiwan dijalankan selaras dengan perancangan yang dibuat di
dalam Pelan Strategik Kebajikan Haiwan Kebangsaan 2021-2030. 

Jabatan Perkhidmatan
Veterinar 

Laporan
Aktiviti

Pelaksanaan
Penguatkuasaan Pelesenan
di bawah AKH 2015

Webinar ini telah diadakan pada 17
Januari 2022 secara atas talian dengan
objektif untuk memaklumkan kepada
semua pemegang taruh dan pemain
industri pelaksanaan penguatkuasaan
pelesenan  untuk empat aktiviti-aktiviti
berkaitan haiwan di bawah Akta
Kebajikan Haiwan 2015.

untuk memberi kefahaman kepada semua yang hadir. Seramai 250 orang telah
menghadiri webinar. Rakaman webinar tersebut boleh dicapai di facebook
Seksyen Kebajikan Haiwan Malaysia DVS Malaysia.

9

Webinar ini telah dirasmikan oleh 
Ketua Pengarah Perkhidmatan Veterinar,
YBhg,. Dato' Dr. Norlizan bin Mohd Noor. Tiga
kertas pembentangan telah dibentangkan 



Satu sidang media telah diadakan oleh Ketua Pengarah Perkhidmatan
Veterinar, yang turut disertai oleh Timbalan Ketua Pengarah (Pembangunan),
Dr. Suratan bin Kamarudin dan Pengarah Bahagian Regulatori Veterinar, Dr.
Mohammad Razli bin Abdul Razak.

Sidang akhbar pelaksanaan
penguatkuasaan pelesenan
di bawah AKH 2015  

Dalam sidang media tersebut,
Ketua Pengarah telah menekankan
empat aktiviti melibatkan haiwan
di bawah Akta Kebajikan Haiwan
yang akan dikuatkuaskan
pelesenan dalam fasa pertama.
Tarikh kuatkuasa adalah pada 01
Januari 2022 dan pemain industri
diberi tempoh sehingga 1 Julai 2022
untuk mengemukakan
permohonan lesen. Permohonan
adalah secara dalam talian sahaja
di awa.dvs.gov.my

10



Sistem MyAnimalWelfare bagi permohonan lesen dan
membuat aduan berkaitan kebajikan haiwan. 

Poster penalti kesalahan menjalankan aktiviti kebajikan haiwan tanpa lesen. 

Pelancaran Pelan Strategik
Kebajikan Haiwan 2021-
2030
Pelan Strategik Kebajikan Haiwan Kebangsaan 2021-2030 telah dilancarkan
pada 02 April 2022 oleh YB. Datuk Dr. Nik Muhammad Zawawi bin Haji Salleh,
Timbalan Menteri Pertanian dan Industri Makanan Malaysia 2. Ia
menggariskan strategi, objektif dan kerangka kerja untuk aktiviti kebajikan
haiwan di Malaysia sepanjang tahun 2021 sehingga tahun 2030. Pembangunan
pelan strategik ini melibatkan semua agensi berkepentingan dan badan bukan
kerajaan.
Pelan Starategik Kebajikan Haiwan Kebangsaan 2021-2030 ini disediakan
sebagai kesinambungan daripada dasar dan Pelan Strategik Kebajikan Haiwan
Kebangsaan 2012-2022 yang telah pun berakhir pada tahun 2020.
Dokumen ini mengandungi
perancangan terperinci
sebagai penambahbaikan
bagi membangunkan
kebajikan haiwan sehingga
tahun 2030.
Perancangan pembangunan
kebajikan haiwan perlu
diteruskan untuk
memastikan penerapan
kebajikan haiwan dapat
diterapkan secara berterusan
kepada setiap golongan
masyarakat.

12



Seksyen Kebajikan Haiwan telah
menjalankan satu kajian bertajuk
“Kajian Tentang Pengetahuan Umum
Berkaitan Perundangan, Kesedaran Dan
Sikap Mengenai Kebajikan Haiwan Di
Malaysia” bermula dari 1 Disember 2021
– 31 Mei 2022. Kajian ini bertujuan untuk
menentukan tahap pengetahuan
mengenai perundangan kebajikan
haiwan, tahap kesedaran dan sikap
mengenai kebajikan haiwan di kalangan
pelanggan DVS (N=200). Dalam masa
yang sama, DVS juga ingin
mendapatkan maklumat mengenai
keberkesanan promosi kebajikan
haiwan di negara ini.  

Kajian Kebajikan
Haiwan

80% daripada responden, menyedari tentang wujudnya perundangan
berkaitan kebajikan haiwan di Malaysia.
90% responden mengetahui mengenai 5 keperluan kebajikan haiwan yang
perlu dipenuhi
22% responden beranggapan bahawa informasi mengenai kebajikan
haiwan di Malaysia masih lagi tidak mencukupi
Isu kebajikan haiwan yang dianggap paling penting di Malaysia mengikut
keutaamaan seperti yang diberikan oleh responden adalah:

13

Kawalan dan pengurusan haiwan terbiar
Kekurangan penjagaan veterinar
Layanan terhadap haiwan ternakan
Keadaan persekitaran haiwan di zoo 
 Penggunaan haiwan untuk penyelidikan

1.
2.
3.
4.
5.



Lembaga Kebajikan Haiwan melalui Jabatan Perkhidmatan Veterinar telah
menjalinkan kerjasama yang erat dengan Kementerian Pendidikan Malaysia,
Jabatan Kemajuan Masyarakat (KEMAS), Jabatan Perpaduan Negara dan
Integrasi Nasional (Perpaduan), Persatuan Tadika Malaysia, Majlis Pengasuhan
dan Pendidikan Awal Kanak-kanak Malaysia (ECCE) dan beberapa pengusaha
tadika swasta untuk membangunkan Modul Pengajaran dan Pembelajaran
(PdP) Kebajikan Haiwan khusus untuk kanak-kanak pra-sekolah. 

Bengkel Pembangunan
Resource Pack Modul
PdP 

 Bengkel tersebut telah diadakan pada 24-26 Mei 2022 di Hotel Tenera, Bandar
Baru Bangi dan telah dihadiri oleh seramai 40 orang guru-guru daripada
kementerian, jabatan dan persatuan yang terlibat beserta dengan pegawai-
pegawai dari Seksyen Kebajikan Haiwan, DVS. Peserta telah dibahagikan
kepada beberapa kumpulan untuk membangunkan beberapa bahan PdP yang
berkaitan dengan kebajikan haiwan. Modul PdP tersebut merupakan satu pek
sumber yang mengandungi lagu-lagu, video, buku cerita Bahasa Melayu dan
Inggeris dan aktiviti kraf yang berkaitan dengan kebajikan haiwan. 



Di akhir bengkel, setiap kumpulan telah diminta untuk membentangkan
hasil kumpulan masing-masing. Bengkel untuk siri kedua dicadang untuk
diadakan pada masa hadapan bagi mengemaskinikan lagi hasil cadangan
yang diperoleh daripada bengkel ini. Modul ini dijangka dapat disiapkan
pada tahun 2024 sebelum projek rintis dapat dilaksanakan pada tahun
yang sama. Diharapkan yang Modul PdP Penerapan Nilai Kebajikan Haiwan
dalam Pendidikan Awal Kanak-kanak ini dapat digunakan sepenuhnya di
dalam pengajaran kanak-kanak pra-sekolah pada tahun 2025.

Status Aktiviti
Pelesenan
Sebanyak 748 permohonan telah diterima dari 1 Januari 2022 sehingga 31
Disember 2022 melalui permohonan atas talian Sistem MyAnimal Welfare.
Daripada keseluruhan permohonan yang diterima ini, sebanyak 374
permohonan lesen telah diluluskan. Bilangan permohonan lesen yang telah
diluluskan mengikut 4 kategori aktiviti yang dilesenkan buat masa ini adalah
seperti di bawah. 

AKTIVITI YANG MELIBATKAN
HAIWAN

JUMAH LESEN YANG
DILULUSKAN

Penginapan haiwan 199

Menunggang dan mengepung haiwan 7

Aktiviti yang berhubungan dengan
tempat perlindungan haiwan

12

Jualan haiwan hidup dalam kurungan 156

JUMLAH 748

Bagi tahun 2022, sebanyak 1580 aduan berkaitan kezaliman dan
pengabaian kebajikan haiwan telah diterima. 
Aduan yang diterima melalui Sitem MyAnimalWelfare membolehkan
aduan diuruskan dengan baik dan sejumlah 1109 aduan yang diterima
adalah aduan yang perlu diuruskan di bawah Akta Kebajikan Haiwan 2015.
Manakala 415 aduan adalah aduan bukan berkaitan dengan Akta
Kebajikan Haiwan 2015. 
Daripada Jadual di bawah, Selangor, Kuala Lumpur, Johor dan Pulau
Pinang antara negeri yang menerima aduan melebihi 100 aduan setahun. 

Aduan Kebajikan Haiwan

Negeri
Aduan

Diterima

Aduan  di
bawah  

Akta 772

Aduan bukan
di bawah
Akta 772

Aduan belum
disemak

Johor 189 166 23 0

Kedah 49 40 9 0

Kelantan 19 9 10 0

Melaka 30 29 1 0

Negeri Sembilan 81 62 19 0

Pahang 32 28 4 0

Perak 99 90 7 2*
(Disember 2022)

Perlis 1 1 0 0

Pulau Pinang 177 139 38 0

Selangor 647 398 249 0

Terengganu 9 5 4 0

W.P.Putrajaya 10 4 6 0

W.P. Kuala Lumpur 234 177 57 0

W.P.Labuan 3 1 2 0

JUMLAH 1580 1149 429 2

DATA LENGKAP ADUAN BAGI TAHUN 2022



Mesyuarat Lembaga
Kebajikan Haiwan
Mesyuarat Lembaga Kebajikan Haiwan kali ke-Lima (Bil 1/2022) telah diadakan
pada 3 November 2022 bertempat di Bilik Mesyuarat Utama, Aras 5, Blok
Podium, Ibu Pejabat Jabatan Perkhidmatan Veterinar, Putrajaya. Mesyuarat
ini telah dihadiri oleh sepuluh  orang angggota Lembaga Kebajikan Haiwan
atau wakil dan dipengerusikan oleh Ketua Pengarah Perkhidmatan Veterinar,
Yg. Brs. Dr. Akma binti Ngah Hamid selaku Pengerusi Lembaga Kebajikan
Haiwan. 

Mesyuarat tersebut telah membincangkan mengenai pelbagai isu
berkaitan kebajikan haiwan di negara ini terutamanya dari segi
penguatkuasaan pelesenan dan hal-hal yang berkaitan bagi
memastikan nilai kebajikan haiwan dapat diterapkan kepada setiap
lapisan masyarakat di negara ini. 

19



Mesyuarat Jawatankuasa
Teknikal Pelesenan
Kebajikan Haiwan

Jawatankuasa Teknikal Pelesenan Kebajikan Haiwan ditubuhkan oleh
Lembaga ditubuhkan di bawah peruntukan Seksyen 13 Akta Kebajikan Haiwan
2015 (Akta 772) bagi membantu Lembaga Kebajikan Haiwan melaksanakan
fungsinya berkaitan pelesenan aktiviti yang melibatkan haiwan. Pelesenan
aktiviti yang melibatkan haiwan dilaksanakan menerusi Peraturan-Peraturan
Kebajikan Haiwan (Fi Pelesenan) 2021 yang mula berkuat kuasa pada 1 Julai
2021. 

Keahlian jawatankuasa ini terdiri daripada wakil-wakil kementerian, jabatan
dan institusi yang menganggotai Lembaga Kebajikan Haiwan. Semenjak
penubuhannya pada tahun 2021, jawatankuasa ini telah bersidang sebanyak
lima kali. 

Mesyuarat Jawatankuasa Teknikal Pelesenan Kebajikan Haiwan Kali
Ke-5 diadakan di DVS Pulau Pinang pada 27 September 2022. Lawat
siasat dibuat pada hari sebelum mesyuarat di beberapa premis di
negeri tersebut.



Lawat siasat ke premis yang memohon lesen di Pulau Pinang.

Aktiviti kawal selia pelesenan telah dijalankan di premis-premis sekitar
wilayah persekutuan Kuala Lumpur bermula 14 November 2022. Sebanyak 20
premis telah dilakukan pemeriksaan.

Kawal Selia Pelesenan
Aktiviti Melibatkan
Haiwan  

22

 Tujuan kawal selia:
1.Pematuhan kepada syarat pelesenan
2.Lima asas keperluan kebajikan 
     haiwan terpelihara
3.Pensyoran pembaharuan lesen

Elemen yang dilihat:
1.Mempamerkan lesen di premis
2.Lima keperluan kebajikan haiwan



Jawatankuasa perundingan Kebajikan Haiwan atau Animal Welfare
Consultative Committee (AWCCo) adalah suatu jawatankuasa rundingcara
yang ditubuhkan di bawah Jabatan Perkhidmatan Veterinar bagi
membincangkan pelbagai isu kebajikan haiwan dan kesejahteraan di
Malaysia. 

Mesyuarat Jawatankuasa
Perundingan Kebajikan
Haiwan (AWCCO)

Jawatankuasa ini akan memberi
pandangan dan cadangan bagi
menangani isu-isu dan perkara yang
berhubung dengan kebajikan haiwan
meliputi haiwan kesayangan, haiwan
ternakan, haiwan rekreasi dan sukan,
haiwan untuk tujuan penyelidikan
dan haiwan akuatik.Keanggotaan
Jawatankuasa ini dianggotai
termasuk pertubuhan bukan
kerajaan dan industri haiwan yang
dilantik oleh Pengerusi Lembaga
Kebajikan Haiwan bagi tempoh tiga
tahun. Uusetia mesyuarat
Jawatankuasa in adalah Seksyen
Kebajikan Haiwan.

Mesyuarat bagi tahun 2022 telah
diadakan pada 29 September 2022.
Usul yang dibentangkan oleh
anggota mesyuarat telah diangkat
ke Mesyuarat Lembaga Kebajikan
Haiwan bagi mendapatkan
pandangan dan kelulusan Lembaga
untuk dilaksanakan. 



Kedatangan tahun 2022 disambut dengan hujan lebat dan menyebabkan
banjir teruk di beberapa negeri di Semenanjung Malaysia. Bagi
menyantuni pemilik haiwan kesayangan dan pusat perlindungan haiwan,
Lembaga Kebajikan Haiwan melalui DVS  telah diarahkan untuk
menghulurkan bantuan bagi meringankan beban pemilik haiwan yang
kehabisan stok atau terputus sumber bekalan makanan. Misi bantuan
DVS Prihatin ini turut disertai oleh rakan-rakan strategik DVS dalam
bersama-sama memberi sumbangan bekalan makanan anjing, kucing dan
pasir kucing untuk diagihkan kepada mereka yang memerlukan.

Menyantuni Wira Agro

Bantuan kepada pemilik haiwan kesayangan yang terjejas di negeri lain
juga turut diberikan melalui DVS Negeri di Selangor, Pahang, Negeri
Sembilan dan Melaka. 

 ‘Malaysia Animal Loving Day’ 2022 (MALD 2022)  telah diadakan pada 1-2
April 2022 dengan kerjasama Jabatan Perikanan Malaysia dan Kelab
Kucing Malaysia.. Sambutan ini telah dirasmikan oleh YB. Datuk Dr. Nik
Muhammad Zawawi bin Haji Salleh, Timbalan Menteri Pertanian dan
Industri Makanan Malaysia II. Tujuan acara ini adalah untuk memberi
kesedaran awam kepada masyarakat di Malaysia berhubung
tanggungjawab, ehsan, kasih sayang dan keprihatinan kepada haiwan. 

Malaysia Animal
Loving Day 2022

Di Majlis ini juga, DVS meraikan rakan-rakan strategik yang banyak
membantu DVS dalam menjalankan program DVS.



Pelbagai aktiviti telah dianjurkan untuk memeriahkan MALD 2022.

Pertandingan
kucing cantik

Ceramah dan seminar

Pemeriksaan kesihatan dan kaunter pet passport

Pameran statik 

'Petting zoo' dan 'cat adoption'

Booth jualan dan kraftangan

Pertandingan mewarna

Pertandingan permainan reef
stakes

Kraftangan 

Pertandingan DIY mini aquaspace



 Pet World Malaysia
2022

DVS telah mendapat jemputan untuk membuat pameran dan
promosi di Pet World Malaysia 2022 yang diadakan pada 15-17
April 2022 di Mid Valley Convention Centre. 



 International Cat Show
EG Meow Championship

EG Groups Holding Sdn. Bhd telah menganjurkan International Cat Show EG
Meow Championship pada 4-6 Jun 2022 bertempat di Pusat Pameran dan
Konvensyen MATRADE (MECC), Kuala Lumpur. EG Group juga mengundang
DVS untuk mempromosikan pemunyaan haiwan bertanggungjawab dan
kebajikan haiwan

Ceramah bertajuk
Tanggungjawab Pemilik
Kucing yang disampaikan
dihadiri oleh peserta dan
pengunjung program
tersebut.



 Pat a Pet Meow
Showcase

2
0
2
2

33

Kelab MEOW United yang diuruskan oleh MEOW United Enterprise telah
menjemput Jabatan Perkhidmatan Veterinar untuk memberi ceramah
berkaitan Akta Kebajikan Haiwan 2015 kepada pengunjung Program Pat a
Pet Meow Show Case yang telah diadakan pada 11-12 Jun 2022 bertempat di
Eco Grandeur, Puncak Alam.

Ceramah bertajuk Akta Kebajikan Haiwan: Tanggungjawab Pemilik Kucing
telah disampaikan kepada pengunjung program tersebut untuk memberi
kesedaran berkaitan kebajikan haiwan dan pemunyaan haiwan
bertanggungjawab.



 International Cat Show
2022

 Seksyen Kebajikan Haiwan  telah mengadakan
pameran statik kebajikan haiwan sempena
International Cat Show 2022 anjuran Kelab
Kucing Malaysia pada 18-19 Jun 2022
bertempat di Tropicana Garden Hall,
Damansara. 

 Pameran statik ini adalah sebahagian
kempen kebajikan haiwan kepada
pengunjung bagi penerapan budaya
pemunya haiwan bertanggungjawab.



 Hari Rekreasi Putrajaya

Seksyen Kebajikan Haiwan tidak
ketinggalan untuk memeriahkan
Hari Rekreasi Putrajaya anjuran
Pegawai Muda Perbadanan
Putrajaya yang telah berlangsung
pada 25-26 Jun 2022 bertempat di
Anjung Floria, Presint 4, Putrajaya.



 Sambutan Hari
Veterinar Sedunia 

Sambutan Hari Veterinar Sedunia
2022 di Laman Ternakan, Taman
Ekspo Pertanian Malaysia Serdang
(MAEPS) yang berlangsung selama
tiga hari bermula 3 Jun 2022 dan
berakhir pada 5 Jun 2022,
menawarkan pelbagai aktiviti
menarik dan menyeronokkan
kepada pengunjung. Sambutan
tersebut telah dirasmikan oleh
YBhg. Dato’ Haslina binti Abdul
Hamid, Ketua Setiausaha
Kementerian Pertanian dan Industri
Makanan (MAFI). Seksyen Kebajikan
Haiwan tidak ketinggalan untuk
memeriahkan sambutan tersebut.
Selain pameran statik, Seksyen
Kebajikan Haiwan telah 

 menyediakan pengunjung dengan pelbagai aktiviti menarik bagi tujuan untuk
mempromosikan kebajikan haiwan dan pemunyaan haiwan bertanggungjawab.

Booth Kebajikan Haiwan

Kuiz Kebajikan
Haiwan

Pertandingan mereka
lego haiwan

Pertandingan mewarna 



Bengkel Pemurnian Garis
Panduan GAHP Kebangsaan
Ternakan Ruminan

Bengkel Pemurnian Garis Panduan GAHP Kebangsaan Ternakan Ruminan telah
diadakan pada 19-21 Julai 2022 di Institut Pengurusan Veterinar Cheras.

Dalam bengkel anjuran Bahagian Pembangunan Industri Ternakan ini, Seksyen
Kebajikan Haiwan telah dijemput bagi memberikan penerangan mengenai
keperluan dan piawaian kebajikan haiwan yang perlu disediakan atau diamalkan
dalam aktiviti penternakan ruminan. 

Keperluan-keperluan ini akan diterapkan dalam Garis Panduan Amalan
Penternakan Haiwan Baik (Good Animal Husbandry Practices) Kebangsaan
Ternakan Ruminan yang disemak semula dalam bengkel ini. Peserta bengkel
terdiri daripada pegawai-pegawai Jabatan Perkhidmatan Veterinar Malaysia.



Hari Peladang, Penternak dan
Nelayan Kebangsaan (HPPNK)
2022

Dalam usaha mendekati rakyat Negeri Kelantan dan
mempromosikan kebajikan haiwan, Seksyen
Kebajikan Haiwan turut serta bersama-sama
Jabatan Perkhidmatan Veterinar Negeri Kelantan
dalam penganjuran Hari Peladang, Penternak dan
Nelayan Negeri Kelantan 2022 yang telah diadakan
pada 21-25 Julai 2022 di Pantai Irama, Bachok
Kelantan.

Satu ceramah bertajuk Pelaksanaan Amalan
Kebajikan Haiwan di Malaysia oleh DR
Marzuna bt. Md. Yunus telah mengisi slot
seminar dan taklimat bagi menarik kehadiran
pengunjung ke HPPN Kelantan 2022

SKH juga mengambil peluang
mempromosikan kebajikan haiwan dan
pemunya haiwan bertanggungjawab di booth
pameran statik



MAHA  2022

Pameran Pertanian, Hortikultur dan Agro Pelancongan Malaysia (MAHA) 2022 di Taman
Ekspo Pertanian Malaysia Serdang (MAEPS) telah diadakan pada 4 - 14 Ogos 2022. Seksyen
Kebajikan Haiwan turut serta menjayakan pameran interaktif di G2G Garden Hall, Laman
Agro-Food Ternakan di Laman Tiba 2.

Pameran interaktif yang berlangsung selama 11
memberi peluang SKH untuk mempromosikan
kebajikan haiwan, pemunya bertanggungjawab dan
pelesenan aktiviti yang melibatkan haiwan. 

Selain memberi khidmat nasihat di booth pameran
interaktif, SKH juga menjalankan pemantauan di
setiap booth yang ada menempatkan haiwan bagi
memastikan kebajikan haiwan yang dipamerkan
terpelihara sepanjang MAHA 2022 berlangsung.



Kursus Lantikan Pemeriksa
Daging

Seksyen Kebajikan Haiwan telah dijemput untuk menyampaikan ceramah
berkenaan dengan kebajikan haiwan kepada Pemeriksa Daging hyang baru
dilantik semasa Kursus Lantikan Pemeriksa Daging anjuran DVS
Terengganu.  Kursus tersebut diadakan pada  4 September 2022 bertempat
di IKBN Wakaf Tapai, Terengganu. 



Ekspo Kucing Edisi ke-5

Seksyen Kebajikan Haiwan telah menyertai Ekspo Kucing Edisi ke-5 yang
diadakan pada 30 September - 2 Oktober 2022 bertempat di Matrade, Kuala
Lumpur 

Booth pameran Seksyen Kebajikan Haiwan
dengan kerjasama Kelab Kucing Malaysia 

DVS turut dijemput untuk
menjadi salah seorang ahli panel
di dalam forum yang diadakan
bagi membincangkan mengenai
kebajikan haiwan kesayangan. 

Jabatan Perlindungan
Hidupan Liar dan
Taman Negara
(PERHILITAN)

Laporan Aktiviti



Kursus Effective Wildlife
Management (EWIM) 2022

Kursus Effective Wildlife Management (EWIM) 2022 diadakan bagi memberi
pendedahan, pengetahuan dan kemahiran berkaitan pengendalian dan
pengurusan hidupan liar. Kursus ini disertai seramai 20 orang kakitangan
Jabatan PERHILITAN terdiri daripada Penolong Pegawai Hidupan Liar yang
baru dilantik. 

 Antara pengisian kursus tersebut adalah berkaitan:
1. Pengenalan kepada lanskap & pengurusan habitat
2. Pengurusan Husbandari Hidupan Liar (Teori dan praktikal)
3. Tingkah laku haiwan (Animal behavior)
4. Pengurusan Penyelamatan dan Pelepasan Hidupan Liar
5. Pengenalan kepada pengurusan hidupan liar dalam kurungan
6. Pengenalan kepada penjagaan hidupan liar (dari aspek veterinar)
danpenyakit hidupan liar

Jabatan Perikanan
Malaysia

Laporan Aktiviti



Cetakan dan Edaran Tiga
Buah Buku Kod Amalan
Kebajikan Haiwan

Jabatan Perikanan Malaysia melalui
Bahagian Biosekuriti Perikanan telah
membangunkan dan mencetak 3 buah
buku Kod Amalan Kebajikan Haiwan
seperti berikut: 

1)   Kebajikan Ikan Ternakan Semasa
Pengangkutan
2)   Mematikan Ikan Ternakan Bagi Tujuan
Makan
3)   Mematikan Ikan Ternakan Bagi Tujuan
Kawalan Penyakit

Penerbitan buku ini adalah untuk memberi
panduan dan rujukan kepada kakitangan
Jabatan Perikanan dan kumpulan sasar
berkaitan kebajikan haiwan dalam aktiviti
dan amalan semasa pengangkutan dan
juga amalan mematikan ikan ternakan bagi
tujuan makan dan kawalan penyakit. 

Buku-buku ini telah diedarkan kepada
semua negeri sebagai rujukan dan
panduan kepada kakitangan dan kumpulan
sasar.



Kajian Pemeriksaan
Kesihatan Penyu Melalui
Darah

Kajian menilai tahap kesihatan penyu ini dijalankan pada 5 Januari 2022  
oleh Pusat Penyelidikan Penyu Rantau Abang dengan kerjasama UMT. 

Seramai 15 orang peserta telah
menyertai kajian itu yang bertujuan
untuk mendalami ilmu kesihatan penyu
melalui ujian klinikal. Kajian dilakukan di
TCIC, Pengkalan Balak Melaka.



Pelepasan Penyu yang Telah
Sihat ke Pantai 

IPP Rantau Abang merupakan pusat penyelidikan dan menyelamat spesies
terancam seperti penyu. Satu program pelepasan penyu yang telah sihat
ke habitat asalnya telah diadakan pada 23 Mac 2022. Aktiviti ini
melibatkan 10 orang  orang pelajar latihan industri dan kakitangan di IPP
Rantau Abang. 



Pelancaran Bulan Kesedaran
Penyu Negeri Terengganu
2022

Pelancaran bulan kesedaran penyu negeri Terengganu 2022 telah diadakan
pada 31 Mac 2022 di Pantai Rantau Abang, Terengganu. Objektif program
ini adalah untuk memberi hebahan dan kesedaran kepada orang ramai
dalam menjaga penyu yang semakin mengalami kepupusan. 

Antara aktiviti yang diadakan semasa program tersebut adalah ceramah
konservasi dan aktiviti pembersihan pantai yang disertai oleh orang
awam, badan bukan kerajaan dan pelajar-pelajar sekolah. 



Aktiviti Pelepasan dan Penyerahan
Penyu Jabatan Perikanan Negeri
Sembilan dan Glory Beach Resort

Jabatan Perikanan Negeri Sembilan telah melakukan aktiviti pelepasan
dan penyerahan penyu Jabatan Perikanan Negeri Sembilan dan Glory
Beach Resort pada 13 April 2022. 

Penyu yang dilepaskan adalah penyu
di dalam jagaan pihak hotel yang
sebelum ini ditempatkan sebagai
tempat pembelajaran bagi pelawat.
Aktiviti pelepasan ini dapat
menambahkan kesedaran awam
terhadap aktiviti konservasi penyu. 

Program ini telah disempurnakan
oleh Pengerusi Jawatankuasa
Bertindak Pertanian dan Industri
Negeri Sembilan.



Sukarelawan Pelajar Latihan
Industri Bagi Pembersihan Kolam
Penyu

Seramai 10 orang sukarelawan pelajar latihan industri telah terlibat dalam
aktiviti pembersihan kolam penyu. 

Antara rutin yang dilakukan di pusat ini adalah aktiviti pembersihan kolam
dan membersihkan penyu serta memastikan penyu dalam keadaan sihat.
Aktiviti ini dapat memberikan pendedahan kepada sukarelawa-sukarelawan
mengenai haiwan terancam ini.



Kursus Kedamparan Mamalia
Marin

Satu kursus latihan menyelamat mamalia marin terdampar telah diadakan
pada 24 Mei 2022 di Pantai Rantau Abang, Terangganu yang  melibatkan
seramai 20 orang peserta. 

Latihan menyelamat ini merupakan aktiviti yang kerap dilakukan sebagai
persediaan dan memudahkan pengurusan kedamparan sekiranya berlaku. 



Kursus Kedamparan Mamalia
Marin Seluruh Malaysia

Pengurusan kedamparan spesies marin terancam merupakan
tanggungjawab Jabatan Perikanan di semua negeri. Sehubungan dengan
itu, kursus kedamparan mamalia marin yang melibatkan  50 peserta dari
seluruh Malaysia telah diadakan pada 24 Mei 2022 di Hotel Tanjung
Vista, Kuala Terangganu, Terengganu. 

Objektif kursus ini adalah untuk memberi latihan untuk menyelamatkan
mamalia marin terdampar kepada seluruh kakitangan terlibat

Jabatan Kerajaan Tempatan &
Pihak Berkuasa Tempatan

Laporan Aktiviti



Kursus Anjuran Jabatan
Kerajaan Tempatan dan Pihak
Berkuasa Tempatan

Kursus Tarikh & Tempat Anjuran

Kursus Penangkapan
dan Pelupusan Anjing

Terbiar

24 Ogos 2022
KPKT

Jabatan Kerajaan
Tempatan, KPKT

Kursus Pengurusan
Pusat Kurungan

Haiwan Siri 1

19 September
2022
DBKL

Dewan Bandaraya
Kuala Lumpur

Kursus Pengurusan
Pusat Kurungan

Haiwan Siri 2
5 Oktober 2022

DBKL
Dewan Bandaraya

Kuala Lumpur

Kursus Berhubung
Akta Kebajikan Haiwan

Dan Kaedah- Kaedah
Penangkapan Haiwan

(Anjng) Berhemah

   
  12 Oktober 2022

  Hotel Armada
  Petaling Jaya

  

Majlis Bandaraya
Petaling Jaya

Seksyen Kebajikan Haiwan telah dijemput sebagai penceramah dalam
kursus-kursus anjuran Jabatan Kerajaan Tempatan dan pihak berkuasa
tempatan. Kursus diadakan untuk kakitangan PBT yang terlibat dalam
penangkapan dan pelupusan anjing terbiar serta yang menguruskan
pusat kurungan haiwan PBT. Peserta yang terlibat adalah dari kalangan
pekerja yang lama dan baru dilantik. 

Kursus-kursus yang telah berlangsung adalah seperti berikut:



Kursus Anjuran Jabatan
Kerajaan Tempatan dan Pihak
Berkuasa Tempatan

Melalui penganjuran kursus sebegini, mereka yang terlibat dalam
pengendalian haiwan mendapat pengetahuan dan kefahaman mengenai
kehendak Akta. Kursus ini juga menjadi platform bagi Lembaga untuk
mendapatkan pandangan pihak yang berkepentingan bagi menambah
baik pengurusan haiwan di negara ini.

Kursus Penangkapan dan Pelupusan Anjing Terbiar anjuran
Jabatan Kerajaan Tempatan

Kursus Berhubung Akta Kebajikan Haiwan Dan
Kaedah- Kaedah Penangkapan Haiwan (Anjing)
Berhemah Anjuran Majlis Bandaraya Petaling Jaya



2
0
2
2

Universiti Putra Malaysia 

Laporan Aktiviti



Klinik Veterinar Bergerak
untuk pemeriksaan kesihatan
kucing secara percuma

Klinik bergerak ini diadakan pada 24-26 Mac 2022 bertempat di Mukim
Rimba Terjun, Pontian, Johor. Objektif program ini adalah untuk  
memberi khidmat nasihat dan melaksanakan kempen mengenai
vaksinasi dan pengembirian kucing serta memberi kesedaran tentang
penjagaan kesihatan haiwan secara amnya dan kaedah untuk mengawal
populasi haiwan untuk mengelakkan mereka daripada terbiar.

Program ini telah diadakan sempena dengan penganjuran Program
Pendidikan dan Pertanian Putra oleh Pusat Transformasi Komuniti
Universiti (UCTC) di pekarangan Masjid Kampung Sungai Bunyi, Pontian.
Dekan Fakulti, YBhg Prof Dr Abdul Rahman Omar turut serta semasa
majlis perasmian program. Timbalan Dekan Hospital Veterinar
Universiti, Prof Dr Jalila Abu juga telah terlibat untuk menyampaikan
tajuk ceramah iaitu Pemindahan ilmu berkaitan Jom Masuk UPM / Laluan
Kerjaya Profesional Sebagai Doktor Veterinar di Komuniti Kg Sungai
Bunyi, Pontian.

Sebanyak 145 ekor kucing telah dibawa untuk pemeriksaan oleh pemilik
haiwan dari komuniti setempat, manakala seramai 8 orang Doktor
Veterinar yang juga merupakan Pensyarah Fakulti Perubatan Veterinar,
UPM dibantu oleh 2 orang staf Hospital Veterinar Universiti, UPM dan 4
orang pelajar tahun akhir program Doktor Perubatan Veterinar telah
terlibat dalam pemeriksaan kesihatan kucing ini.

Keseluruhannya, program ini telah mendapat sambutan yang
menggalakkan daripada komuniti setempat di mana pihak fakulti
bercadang untuk menjalankan program yang sama di tempat lain pada
masa hadapan.



Klinik Veterinar Bergerak: Misi
Kecemasan dan Perubatan
Haiwan Terkesan Banjir di Hulu
Langat, Selangor

 Waktu operasi misi adalah dari jam 9 pagi-
hingga jam 6 petang. Selain daripada
pasukan veterinar berpusat yang
ditempatkan di lokasi ini, beberapa
pasukan veterinar bergerak dari rumah ke
rumah, yang turut disokong oleh
sukarelawan dari Society for The
Prevention of Cruelty to Animals (SPCA
Selangor), Persatuan Penyelamat Anjing
Terbiar Hulu Langat (PATH) dan Persatuan
Haiwan Terbiar Malaysia (SAFM).

60

2
0
2
2

 Persatuan Perubatan Veterinar Malaysia
(MAVMA) dengan kerjasama Persatuan
Doktor Veterinar Haiwan Kesayangan
Malaysia (MSAVA), Fakulti Perubatan
Veterinar, Universiti Putra Malaysia dan  
Jabatan Perkhidmatan Veterinar Selangor,
telah menjalankan misi kecemasan dan
perubatan bagi membantu haiwan yang
terkesan dengan banjir di kawasan
Petronas Bukit Nanding, Taman Sri
Nanding, Hulu Langat, Selangor pada 1-2
Januari 2022.



Objektif program ini adalah untuk
memberi perkhidmatan rawatan
haiwan terkesan banjir secara
percuma (anjing, kucing, burung,
arnab). 

Seramai 26 orang  termasuk 8 orang
staf dan 18 orang pelajar terlibat  
dalam program sepanjang 2 hari ini.
Misi ini  diketuai oleh Dr Farina
Mustafffa Kamal. 

Ramai orang awam telah membawa
haiwan milik sendiri atau haiwan terbiar
yang terkesan dengan musibah banjir ke
klinik veterinar bergerak ini. Haiwan
seperti kucing dan anjing termasuk
spesis haiwan yang lain telah diperiksa
dan akan diberi rawatan (first line
treatment) di sini oleh Doktor Veterinar
berlesen. Perkhidmatan rawatan
haiwan ini adalah percuma dan
disokong oleh doktor veterinar dari
pelbagai agensi dan klinik. 

Sumbangan makanan haiwan dan keperluan peralatan perubatan adalah
disumbangkan dari pelbagai agensi dan syarikat seperti Yayasan Hasanah, Rhone
Ma, KM Vet Pharm, Hill’s, Hospital Veterinar Universiti (UPM), klinik veterinar
swasta, dan lain-lain rakan kerjasama. Sebanyak 850 ekor haiwan telah dapat
dirawat sepanjang misi 2 hari di Hulu Langat. 

Dr Farina Mustaffa Kamal, pensyarah Fakulti Perubatan Veterinar, UPM yang
menyelaras misi bantuan perubatan haiwan ini menerangkan, rata-rata
pemilik kucing di kawasan Hulu Langat mempunyai haiwan peliharaan di
rumah melebihi 2 ekor haiwan. Ada juga pemilik haiwan yang mempunyai
sehingga 18-30 ekor kucing di rumah. Semoga usaha ini dapat membantu
haiwan-haiwan mendapat perhatian dan seterusnya menerima rawatan
veterinar supaya sihat dan terbela. 

Liputan berita mengenai Misi kecemasan dan perubatan haiwan terkesan
banjir:

1. Berita Harian
2. Bernama TV
3. Astro Awani
4. MHI
5. Sin Chew
6. NST
7. Malaysia Gazette

8. TV2 mandarin news
9. BernamaTamil
10. Vanakkam Malaysia
11. The Star
12. Malay Mail
13. Harian Metro
14. Buletin Putra

15. Bernama Radio
16. 8TV
17. MBSA
18. The Vibes
19. TV3
20. Media Putra, PSPK, UPM

Malaysian Gazzette: https://www.youtube.com/watch?v=pRrxwnMJOvE
Buletin Utama, TV3: https://www.buletintv3.my/video/tragedi/banjir-or-
ngo-rawat-haiwan-peliharaan-secara-percuma
The Star (Taman Sri nanding): https://www.youtube.com/watch?
v=pxD2VxE0mIc
Media Putra, UPM: https://fb.watch/ag3t52dStw/

Beberapa link videos berkaitan misi: 

Orang awam sanggup beratur
panjang untuk mendapatkan
rawatan percuma dari doktor
veterinar berlesen untuk haiwan
masing-masing. Pemilik haiwan juga
dapat mengambil makanan haiwan
secara percuma di tapak misi. 

https://www.youtube.com/watch?v=pRrxwnMJOvE
https://www.youtube.com/watch?v=pxD2VxE0mIc
https://fb.watch/ag3t52dStw/

Bersama Puan Rohani, Setiausaha Politik YBM KPT yang datang melawat
tapak misi di Petronas Bukit Nanding, Hulu Langat. Penerangan berkenaan
program diberi oleh Prof. Jalila Abu dan Dr. Farina Mustaffa Kamal dari Fakulti
Perubatan Veterinar, UPM.

Kucing jalanan yang diselamatkan dan dibawa ke tapak klinik veterinar di
Taman Sri Nanding, Hulu Langat untuk mendapat perhatian Doktor
Veterinar.



Klinik Veterinar Bergerak: Misi
Kecemasan dan Perubatan
Haiwan Terkesan Banjir di Taman
Sri Muda, Shah Alam, Selangor

Pada 21-27 Disember 2021, Persatuan Perubatan Veterinar Malaysia (MAVMA)
dengan kerjasama Persatuan Doktor Veterinar Haiwan Kesayangan Malaysia
(MSAVA), Fakulti Perubatan Veterinar, Universiti Putra Malaysia, Jabatan
Perkhidmatan Veterinar Selangor, telah menjalankan misi kecemasan dan
perubatan bagi membantu haiwan yang terkesan dengan banjir di kawasan
Taman Sri Muda, Shah Alam. 

Waktu operasi misi adalah dari jam 9 pagi hingga 6 petang di tapak
parkir KFC/Pizza Hut di taman tersebut. Selain daripada pasukan
veterinar berpusat yang ditempatkan di lokasi ini, beberapa pasukan
veterinar bergerak akan bergerak dari rumah ke rumah, yang turut
disokong oleh sukarelawan dari Society for The Prevention of
Cruelty to Animals (SPCA Selangor) dan Persatuan Haiwan Terbiar
Malaysia (SAFM). 

Pasukan Doktor Veterinar dari
kalangan Pensyarah UPM dan dari
klinik swasta serta Pembantu
Veterinar dari kalangan pelajar
programDoktor Perubatan Veterinar
(Tahun 4 dan 5), Fakulti Perubatan
Veterinar UPM.

Ramai orang awam telah membawa haiwan milik sendiri atau haiwan terbiar
yang terkesan dengan musibah banjir ke klinik veterinar bergerak ini. Haiwan
seperti kucing dan anjing termasuk spesis haiwan yang lain telah diperiksa dan
akan diberi rawatan (first line treatment) di sini oleh Doktor Veterinar berlesen.
Perkhidmatan rawatan haiwan ini adalah percuma dan disokong oleh doktor
veterinar dari pelbagai agensi dan klinik. 

Hilux UPM digunakan untuk
mengangkut kucing-kucing yang
terkandas dan terperangkap di
rumah-rumah yang dinaiki air.
 

Sumbangan makanan haiwan dan
keperluan peralatan perubatan
adalah disumbangkan dari
pelbagai agensi dan syarikat
seperti Yayasan Hasanah, Rhone
Ma, KM Vet Pharm, Hill’s, Hospital
Veterinar Universiti (UPM), klinik
veterinar swasta, dan lain-lain
rakan kerjasama. 

Antara aktiviti pasukan perubatan veterinar yang bergerak dari rumah ke
rumah di Taman Sri Muda, Shah Alam. Jika ada haiwan yang masih trauma dan
terkandas dengan banjir, tidak mahu turun dari bumbung, makanan akan
diletakkan di atas bumbung supaya haiwan tidak kebuluran.

Lawatan ke tapak misi di Taman
Sri Muda oleh Dekan Fakulti
Perubatan Veterinar, UPM, Prof.
Dr. Abdul Rahman Omar dan
sebahagian Ahli Pengurusan
Fakulti Perubatan Veterinar
untuk menyokong program ini.

Liputan berita mengenai Misi kecemasan dan perubatan haiwan terkesan banjir:

1. Berita Harian
2. Bernama TV
3. Astro Awani
4. MHI
5. Sin Chew
6. NST
7. Malaysia Gazette

8. TV2 mandarin news
9. BernamaTamil
10. Vanakkam Malaysia
11. The Star
12. Malay Mail
13. Harian Metro
14. Buletin Putra

15. Bernama Radio
16. 8TV
17. MBSA
18. The Vibes
19. TV3
20. Media Putra, PSPK, UPM

The Star (Taman Sri Muda): https://fb.watch/a3lB_TZ91o/
Astro Awani: https://www.astroawani.com/video-malaysia/banjir-hampir-
200-haiwan-peliharaan-diselamatkan-1941213
Malaysian Gazzette: https://www.youtube.com/watch?v=pRrxwnMJOvE
Buletin Utama, TV3: https://www.buletintv3.my/video/tragedi/banjir-or-ngo-
rawat-haiwan-peliharaan-secara-percuma
MHI: https://youtu.be/Cp3UN8tp564
Berita Mandarin, RTM: https://fb.watch/a6sZ19Lu8x/

Beberapa link videos berkaitan misi: 

https://www.astroawani.com/video-malaysia/banjir-hampir-200-haiwan-peliharaan-diselamatkan-1941213
https://www.youtube.com/watch?v=pRrxwnMJOvE
https://youtu.be/Cp3UN8tp564
https://fb.watch/a6sZ19Lu8x/


Webinar Kebajikan
Haiwan 

Webinar Kebajikan Haiwan Siri 1 telah diadakan pada 27 September
2021  Ia telah dihadiri oleh seramai 1000 orang. 

Webinar kebajikan haiwan dianjurkan oleh Fakulti Perubatan Veterinar dengan
kerjasama Pusat Wakaf, Zakat dan Endowmen UPM. Ia diadakan secara
beberapa siri. Objektif webinar ini adalah untuk meningkatkan kesedaran
orang awam mengenai tanggungjawab pemilikan haiwan yang baik dan
kesedaran kebajikan haiwan. Ia diadakan secara dalam talian melalui aplikasi
Zoom Meeting, Webex dan Facebook Live.

Ahli Jawatankuasa Webinar Kebajikan Haiwan ialah: 

Webinar Kebajikan Haiwan Siri 2 diadakan pada 22 Oktober 2021 dan
telah dihadiri oleh seramai 1700 orang. 

Webinar Kebajikan Haiwan Siri 3 diadakan pada 6 Disember 2021 dan
telah dihadiri oleh seramai 770 orang. 

Webinar Kebajikan Haiwan Siri 4
diadakan pada 13 Januari 2022 dan
telah dihadiri oleh seramai 98 orang. 

Webinar Kebajikan Haiwan Siri 5 diadakan pada 11 Mac 2022 dan telah
dihadiri oleh seramai 286 orang. 

Webinar Kebajikan Haiwan Siri 6 diadakan pada 23 Mac 2022 dan telah
dihadiri oleh seramai 212 orang. 

Webinar Kebajikan Haiwan Siri 7 diadakan pada 15 April 2022 dan
telah dihadiri oleh seramai 283 orang. 

Webinar Kebajikan Haiwan Siri 8 diadakan pada 30 Jun 2022 dan telah
dihadiri oleh seramai 129 orang. 

Webinar Kebajikan Haiwan Siri 9 diadakan pada 15 Julai 2022 dan
telah dihadiri oleh seramai 131 orang. 

Webinar Kebajikan Haiwan Siri 10 diadakan pada 15 Ogos 2022 dan
telah dihadiri oleh seramai 174 orang. 

Webinar Kebajikan Haiwan Siri 11 diadakan pada 30 September 2022
dan telah dihadiri oleh seramai 388 orang. 

Kementerian Kesihatan
Malaysia

Laporan Aktiviti



Kajian Morbiditi Kesihatan
Kebangsaan 2020

Kajian Morbiditi Kesihatan Kebangsaan (National Health Morbidity
Survey) 2020 diadakan pada tahun 2020 sehingga tahun 2021. Kajian ini
melibatkan seramai 5,957 responden dari seluruh Malaysia. 

Objektif kajian ini adalah untuk menilai pengetahuan, persepsi dan
tingkah laku penduduk Malaysia mengenai penyakit zoonosis bawaan
anjing. 

Tahap pengetahuan mengenai penyakit zoonosis bawaan anjing adalah
lebih tinggi di kalangan penduduk luar bandar berbanding penduduk
bandar dan lebih rendah bagi penduduk yangj lebih muda berbanding
yang berusia
Secara amnya kesedaran mengenai risiko penyakit adalah rendah di
kalangan rakyat Malaysia tetapi lebih tinggi di kalangan bangsa Melayu.
Amalan kesihatan yang baik adalah rendah contohnya dalam amalan
pendaftaran/ pelesenan anjing, pemeriksaan kesihatan tahunan anjing

Kesimpulan dari kajian ini ialah:



Seminar Hasil Dapatan Tinjauan
Kebangsaan Kesihatan & Morbiditi
(NHMS) 2020- Penyakit Berjangkit

Hasil dapatan daripada Tinjauan Kebangsaan Kesihatan & Morbiditi
(NHMS) 2020 mengenai penyakit zoonosis bawaan anjing telah
dibentangkan oleh Institut Penyelidikan Tingkahlaku Kesihatan semasa
seminar yang dianjurkan secara online oleh Institut Kesihatan Negara
pada 20 Januari 2022. 

Penemuan utama kajian 

TERIMA
KASIH

Jabatan Perkhidmatan Veterinar selaku urusetia Lembaga Kebajikan Haiwan
mengucapkan terima kasih kepada semua anggota Lembaga yang terdiri
daripada Kementerian/ Agensi dan Institut Penyelidikan Tinggi yang bersama-
sama menguatkuasakan Akta Kebajikan Haiwan, memantau aktiviti-aktiviti
yang melibatkan haiwan, serta memberi pendidikan dan promosi berkaitan
kebajikan haiwan. 

awa.dvs.gov.my

animalwelfare@dvs.gov.my


